
科判 頌詞 

全

文

分

四 

甲一、贊禮文殊 由念遣除迷現輪迴暗，文殊日輪恩賜妙吉祥。 

甲二、勸修心要 

現今惡時諸多苦熾盛，凡庸悉不正直貪嗔重， 

何事思維亦增厭患心，何處居住亦難得順緣， 

何等行事凡夫不滿足，何種思慮修善亦難增。 

故於外物不多思念察，調伏自心修幻轉道用， 

此即實修切中要害法，唯此為要故當勤勵修。 

甲

三

、

以

幻

為

道

分

二 

乙一、開示放

舍之道分四 

丙一、觀色如幻而放舍 

但凡眼見猶如影像境，若察無根不察似真現， 

於彼分別行貪必繫縛，一任放舍任何利害無。

故於所有一切顯現色，悉觀猶如夢幻受持已， 

生亦無喜息滅亦無憂，不擇利害而應同等舍。 

丙二、觀聲如幻而放舍 

但凡耳聞悉如空谷響，若察無根不察似真現， 

故於耳聞一切諸音語，觀彼猶如夢幻受持已， 

讚語無喜惡言亦無憂，不擇利害而應同等舍。 

丙三、觀念如幻而放舍 

但凡心念顯現如陽焰，若察無根不察似真現， 

故於心中顯現諸分別，觀其猶如夢幻而受持， 

善念無喜惡念亦無憂，不擇利害而應同等舍。 

丙四、觀一切如幻而放舍 
由此明達現有輪涅法，悉數盡如夢幻無實有， 

分別利害得失遭迷亂，故今當無分別取捨住。 

乙二、

教示如

幻觀分

四 

丙一、善思一切現相無常而觀

如幻 

正當顯現此等一切相，顯現當處似乎諦實有， 

剎那無常猶如閃電雲，漸次遷變終至滅無跡。 

外器成住壞空四季遷，內情生老苦樂興衰等， 

善思維此無定遷變義，莫起常執實執觀如幻。 

 丙二、善观三时诸法如幻 
無始至今一切時期中，自他苦樂隨現亦如幻， 

無有去處至今無損益，今未一切顯現亦如是。 

丙三、善思諸法唯心所現而觀

如幻 

細緻善觀輪涅苦樂處，任現何種差別之現相， 

唯由自身分別心所成，皆悉了無自性如夢幻。

無義自苦源於分別心，了知彼義明見過患已， 

憂喜得失取捨百勤作，悉如水紋速滅當歡喜。 

丙四、指示勤修自地自脫之道 

無始迷亂屢隨他力轉，暫時如實而修難熟練， 

不忘串習愈加燻修後，如是無欺緣起諸顯現， 

正現如同空中之陽焰，心性真如界中力用現。 

示為種種輪涅之幻現，不被分別繫縛當處脫。 

本自如如無變覺智中，行之力現自解明朗朗， 

於具自然智目瑜伽師，畏懼苦暗根本皆無有。 

甲四、祈願迴向 

奇哉矣！ 

文殊童子心中本來住，加持金剛幻變之教授， 

此善迴向一切善緣眾，願見自現自脫深密意。 

地豬年八月十三日，不敗文殊歡喜撰於石渠垛

吉攀秀山下。願增吉祥！  


